
				এই পাতাটির মুদ্রণ সংশোধন করা প্রয়োজন। 
雨im" ?f和び返7
গ্রীষ্মের অবকাশ শেষ হইলেই পুত্রকন্যাসহ জ্যেষ্ঠ বন্ধু, ইন্দুভূষণ ও বিন্ধ্যবাদিনীসহ বিজয়ী, হরচন্দ্র ও ভাবেশ, কলিকাতার হাতীবাগানে, শিবচন্দ্রের বাসা বাটীতে আসুি৷ অধিষ্ঠিত হইলেন। অবশ্য বলা বাহুল্য, যে র্তাহারা আসাতে বিদ্যারত্ন মহাশয়কে বাটীর পুরাতন ব্যবস্থার কিঞ্চিৎ পরিবর্তন করিতে হইল। দুই একটা আশ্রিত উপরি লোককে বাধ্য হইয়া অন্যত্ৰ থাকিবার জন্য অনুরোধ করিতে হইল ; এবং গোবিন্দ ও পঞ্চ বাড়ীর ভিতর হইতে তাড়িত হইয়া বাহিরের ঘর আশ্রয় করিল। যথাসময়ে ভাবেশ, ইন্দুভূষণ ও বিন্ধ্যবাসিনীকে স্কুলে ভৰ্ত্তি করিয়া দেওয়া হইল ; এবং এই নূতন গৃহস্থের গৃহস্থালি নূতন ভাবেই আরম্ভ হইল।
সকলেরই চিত্ত প্ৰসন্ন দেখা যাইতেছে। জ্যেষ্ঠ বন্ধু, নশিপুরে পাঁচ জনের একজন ছিলেন, অনেক পরিমাণে কীৰ্ত্তা ও কত্রীর অধীন থাকিতেন। এখানে তিনি গৃহের কত্রী, আপনার মনোমত সমুদায় কাজ করিতে পারেন। ইহা একটা সামান্য সুখের বিষয় নহে ; সুতরাং তিনি প্ৰসন্ন। দ্বিতীয়, ভবেশের মন প্ৰসন্ন। সে কলিকাতাতে আসিয়াছে, ভাল স্কুলে পড়িতে আরম্ভ করিয়াছে, আজ মনুমেণ্ট, কাল কেল্লা, পরশু। যাদুঘর, কত কি নূতন নূতন বিষয় দেখিতেছে ; তাহার চিত্ত প্ৰসন্ন হইবে না কেন ? তৃতীয়, বিজয়ার মন প্ৰসন্ন। কলিকাতাতে আসিয়া র্তাহার নিজের জ্ঞানোন্নতির ও পুত্রকন্যার সুশিক্ষার আশা হইয়াছে। চতুৰ্থ, গোবিন্দ ও পঞ্চর মন প্ৰসন্ন ; তাহাদিগকে উৎসাহ দিবার, সাহায্য করিবার ও ভালবাসিবার একজন লোক আসিয়াছেন। পঞ্চম, বিদ্যারত্ন মহাশয়ও নিতান্ত অপ্ৰসন্ন নহেন । যদিও শিশুগুলি আসাতে তঁহার

